PROGRAMIRANJE I


4.  NAREDBE PONAVLJANJA

Ponavljanje (eng. iteration, repetition) je upravljačka struktura koja nam omogućava da kreiramo algoritme koji ponavljaju neku akciju (ili grupu akcija). U najopštijem slučaju ne znamo unaprijed koliko se puta neka akcija treba ponoviti. U tim slučajevima koristimo naredbu ponavljanja koja počinje ključnom riječi dok (eng. while), i ponavljamo akciju sve dok je neki uvjet ispunjen (tačan). 

· while petlja (eng. while loop)

While petlja je upravljačka struktura koja vrši ponavljanje naredbi. U opštem slučaju ne moramo znati koliko puta će se neka naredba ili neke naredbe ponoviti, jer će se to ponavljanje naredbi vršiti sve dok je neki uvjet tačan.

Generalno, while petlja ima sljedeću strukturu:


gdje 

· inicijalizacija, obično stoji odmah iznad while ključne riječi

· (neki_uvjet), je sastavni dio while petlje

· modifikacija, naredba (instrukcija) negdje unutar while petlje.

While petlja se izvršava na sljedeći način:

vrijednost uvjeta u zagradi (neki_uvjet) iza ključne riječi while se provjerava. Ukoliko  je taj uvjet tačan izvršava se blok naredbi između vitičastih zagrada, koje slijede neposredno iza ključne riječi while. Nakon što se čitav blok naredbi izvrši, uvjet iza ključne riječi while se ponovo provjerava (neki_uvjet), i ako je uvjet opet tačan, blok naredbi se ponovo izvršava, itd. Ukoliko je uvjet netačan, onda se ne izvršavaju naredbe (instrukcije) while petlje nego naredbe koje slijede iza while petlje, tj. preskače se  while petlja i blok naredbi while petlje.
( Primjer: while petlja


· do-while petlja (eng. do-while loop)

Tijelo while petlje neće se izvršiti niti jednom, ukoliko je njen uvjet netačan već na početku. Slijedeća vrsta ponavljanja je moguća kada znamo da želimo da preduzmemo neke akcije koje će se izvršiti bar jednom, i da ih želimo ponavljati sve dok je neki uvjet zadovoljen, pri čemu se provjera uvjeta vrši tek na kraju tijela (ne na početku), jer uvjet ovisi o vrijednosti nekih promjenljivih čije se vrijednosti trebaju definisati unutar tijela petlje. Ovo se događa u slučajevima kada tražimo neki unos od korisnika, i ponavljamo zahtjev (unos) sve dok unos ne bude ispravan. 

Do-while petlja ima sljedeću strukturu:


Do-while petlja se izvršava na sljedeći način:

Naredbe (naredba_1, naredba_2, ...) koje slijede iza ključne riječi do (bos. radi sljedeće) se izvršavaju, a nakon toga se provjerava uvjet (neki_uvjet) naveden iza ključne riječi while (bos. sve dok je). Ako je uvjet tačan ponovo se izvršavaju naredbe unutar tijela do-while petlje (naredba_1, naredba_2, ...), i na kraju se vrši provjera tačnosti uvjeta (neki_uvjet). Ovaj postupak se ponavlja sve dok je uvjet tačan. U slučaju da uvjet nije tačan, prekida se izvršavanje do-while petlje i izvršava se sljedeća naredba programa, odnosno naredba koja slijedi neposredno iza do-while petlje.

( Primjer: do-while petlja


· for petlja (eng. for loop)

For petlja, kao i while petlja, je takođe upravljačka struktura koja vrši ponavljanje naredbi određen broj puta. Ova naredba se najčešće koristi kada se neki algoritam treba izvršiti za više vrijednosti neke promjenljive (brojača) koja redom uzima vrijednosti od neke početne do neke krajnje vrijednosti.

Generalno, for petlja ima sljedeću strukturu:


gdje

· inicijalizacija_brojaca postavlja početnu vrijednost (inicijalizira) brojač petlje

· neki_uvjet je uvjet koji se provjerava radi ponovnog izvršavanja petlje

· izmjena_brojača definiše način na koji se mjenja brojač nakon svakog izvršenja petlje

For petlja se izvršava na sljedeći način:

Pri prvom izvršavanju for petlje inicijalizira se brojač tj. postavlja se njegova vrijednost i dalje se izvršavaju naredbe između vitičastih zagrada neposredno iza ključne riječi for. Nakon toga mjenja se vrijednost parametra izmjena_brojača za neku vrijednost, nakon koje se provjerava parametar neki_uvjet. Ukoliko je neki_uvjet tačan ponovo se izvršavaju naredbe unutar vitičastih zagrada. Prethodni postupak se ponavlja (promjena vrijednosti parametra izmjena_brojača i provjera parametra neki_uvjet) sve dok je neki_uvjet tačan. Kao i kod prethodnih slučajeva petlji, ukoliko uvjet nije tačan prekida se izvršavanje petlje i dalje se izvršavaju naredbe koje slijede neposredno iza for petlje.

( Primjer: for petlja


#include <iostream.h>


#include <conio.h>


#include <math.h>





//while petlja


//Program racuna x^2 i sqrt(x) za raspon x od pocetak do kraj





 


void main()





{


   clrscr();





   int pocetak, kraj, x;


   


   cout << "\nMolimo unesite raspon broja x: " << endl;


   cout << "\nPocetak: ";


   cin >> pocetak;


   cout << "\nKraj: ";


   cin >> kraj;





   cout << "\n\nx" << "\tx^2" << "\tsqrt(x)" << endl;





   x = pocetak;	//inicijalizacija


   while (x <= kraj)





	{


	cout << "\n" << x << "\t" << x*x << "\t" << sqrt(x);


        x++;		//modifikacija


	}


   


   getch();


}








do


  


  {


naredba_1;


naredba_2;       


        ...;   


     


  } while (neki_uvjet)





inicijalizacija;





while (neki_uvjet)


  


  {


naredbe_1;





	modifikacija;





naredbe_2;       


        ...;        


  }





#include <iostream.h>


#include <conio.h>


#include <string.h>





//do-while petlja


//Program provjerava username i password korisnika





 


void main()





{


   clrscr();





	char userKey[] = "rtg";


	char passKey[] = "cplusplus";


	char username[10], password[10];








 	do {


	cout << "\n\nUsername: ";


	cin >> username;


	cout << "Password: ";


	cin >> password;


	} while (strcmp (userKey,username) != 0 && strcmp(passKey, password) !=0);


	//strcmp funkcija provjerava identičnost stringova


 	


	cout << "\n\nDobrodosli! Pristup odobren!\n";


   


   getch();


}











for (inicijalizacija_brojaca; neki_uvjet; izmjena_brojača)


  


  {


naredba_1;


naredba_2;       


        ...;   


     


  }





#include <iostream.h>


#include <conio.h>


#include <math.h>


#include <iomanip.h>





//for petlja


 


void main()





{


   clrscr();





	double x, y;


	


	cout << "x\t" << "ln(x)\t" << "log(x)\t" 


	     << "y = ln(x) + log(x)" << endl << endl;


	


	cout << setprecision(2);





	for (x=2; x<=3; x=x+0.1)


	{


	y = log(x) + log10(x);


	cout << x << "\t" << log(x) << "\t" << log10(x) << "\t" 


	     << y << endl;


	}	


   


   getch();


}

